VENDIM
PER

INTEGRIMIN GJINOR NE PROGRAMIN BUXHETOR AFATMESEM

Né mbéshtetje té nenit 100 té Kushtetutés, té ligjit nr.9936, daté 26.6.2008, “Pér menaxhimin
e sistemit buxhetor né Republikén e Shqipérisé”, dhe té neneve 2 e 13, pika 2, shkronja “b”,
té ligjit nr.9970, daté 24.7.2008, “Pér baraziné gjinore né shogéri”, me propozimin e ministrit
té Financave dhe ministrit té Punés, Céshtjeve Sociale dhe Shanseve té Barabarta, Késhilli i
Ministrave

VENDOSI:

1. Ministria e Punés, Céshtjeve Sociale dhe Shanseve té Barabarta dhe Ministria e Bujgésisé,
Ushgimit dhe Mbrojtjes sé Konsumatorit, né kérkesat buxhetore té programit buxhetor
afatmesém 2013-2015, brenda njé ose dy programeve buxhetore, té pércaktojné minimalisht
njé objektiv té politikés gjinore pér té zbatuar integrimin gjinor né buxhetim.

2. Duke filluar nga viti 2013, té pérfshihen né procesin e buxhetimit gjinor té gjitha ministrité
e linjés.

3. Ministrité té pércaktojné tregues té pérshtatshém dhe té matshém gjinoré pér objektivat dhe
produktet e secilit program, pér té cilin do té zbatohet integrimi gjinor né buxhetim.

4. Grantet gé do té alokohen nga Fondi pér Zhvillimin e Rajoneve té marrin né konsideraté
kritere gé ndikojné pozitivisht né baraziné gjinore.

5. Pércaktimi i programeve buxhetore, pér té cilat do té zbatohet integrimi gjinor né
buxhetim, té béhet mbéshtetur né objektivat e Strategjisé Kombétare pér Baraziné Gjinore
dhe Reduktimin e Dhunés me Bazé Gjinore dhe Dhunés né Familje, 2011-2015.

6. Ngarkohet Ministria e Punés, Céshtjeve Sociale dhe Shanseve té Barabarta té késhillojé té
gjitha ministrité pér té pércaktuar programet buxhetore pér té cilat do té zbatohet integrimi
gjinor.

7. Ministria e Financave dhe Ministria e Punés, Céshtjeve Sociale dhe Shanseve té Barabarta
té nxjerrin udhézimin e pérbashkét pér pércaktimin e procedurave mé té hollésishme pér
zbatimin e kétij vendimi.

8. Ngarkohen té gjitha ministrité pér zbatimin e kétij vendimi.

Ky vendim hyn né fugi pas botimit né “Fletoren zyrtare”.

